საქართველოს ოკუპირებული ტერიტორიებიდან დევნილთა,
 შრომის, ჯანმრთელობისა და სოციალური დაცვის მინისტრს
ქალბატონ ეკატერინე ტიკარაძეს

ქალბატონო ეკატერინე
ვაცნობიერებთ რა, მოცემულ ვითრებაში საზოგადოების თითოეული წევრის პასუხისმგებლობისა და ჩართულობის როლს COVID19-თან ერთობლივ და წარმატებულ ბრძოლაში, გამოვხატავთ მზაობას, მონაწილეობა მივიღოთ იმ მიმართულებების განხორციელებაში, სადაც სახელმწიფო და ექსპერტ-სპეციალისტთა ჯგუფი მიიჩნევს სასარგებლოდ სამოქალაქო საზოგადოებების ჩართულობას.
საქართველოს პაციენტთა კავშირი გამოვიდა ინიციატივით და მოუწოდა თავის წევრებს, ჯანდაცვის სფეროში მოღვაწეობის გამოცდილების მქონე სხვა არასამთავრობო ორგანიზაციებს,  მეგობარ კლინიკებს, ექიმ-სპეციალისტებს, საჭიროებისა და მოთხოვნისამებრ, ჩაერთონ მიმდინარე პროცესებში. ინიციატივის მხარდაჭერა გამოხატულია, გვაქვს საქართველოს წითელი ჯვრის საზოგადოებისა და ფედერაციის  პასუხიც მზაობის შესახებ. 
ინიციატივის მიზეზი არის ერთის მხრივ, ამ რთულ ვითარებაში ხელისუფლების მხარდაჭერის გულწრფელი სურვილი, მეორეს მხრივ,  იმ პაციენტთა ინტერესების დაცვა და მხარდაჭერაც, რომელნიც შექმნილ ვითარებასთან დაკავშირებით, ძირითადი დაავადებების (ტუბერკულოზი, ონკოლოგია, ქრონიკული..) მკურნალობის შეფერხებისა და წყვეტის საშიშროების წინაშე აღმოჩნდნენ.
წერილის ქვემდებარე ცხრილში მითითებულია ის აქტივობები, რომელთა დაგეგმვა და განხორციელებაც მიგვაჩნია შესაძლებლად შესაბამის ინსტიტუციებთან თანამშრომლობის ფარგლებში.
 გთხოვთ, განიხილოთ სამოქალაქო საზოგადოების ჩართვის საჭიროების საკითხი და ის მიმართულებები, სადაც, შესაძლოა, ეს ჩართულობა იყო საჭირო და სასარგებლო. 
თანხმობის შემთხვევაში, ჩვენ უზრუნველვყოფთ საინიციატივო ჯგუფის კომუნიკაციას შესაბამის ხელმძღვანელ პირებთან. ასევე,დაგეგმილი მოსამზადებელი და გასატარებელი სამუშაოების კოორდინირებასა და განხორციელებას სახელისუფლო ინსტიტუციების რეკომენდაციების მიხედვითა და მათი ზედამხედველობის ქვეშ.
ერთად მეტის გაკეთბა შეგვიძლია. გისურვებთ წარმატებებს ამ ურთულესი ვითარების მართვაში!
პატივისცემით,
ეკატერინე სანიკიძე-მედიცინის დოქტორი, პროფესორი
საქართველოს პაციენტთა კავშირის ექსპერტ-კონსულტანტი

